
24. gr. 
Annar búnaður. 

Hver björgunarbátur skal búinn eftirgreindum búnaði: 
-  Áttavita. 

-  Sjónauka. 
-  Flotvinnubúningi fyrir hvern mann í áhöfn. 
-  Krókstjaka. 
-  Neti til að ná manni úr sjónum. 
- Tveimur kast- eða björgunarhringjum með minnst 30 m langri línu. 

Hver opinn björgunarbátur skal auk þess búnaðar sem tilgreindur er í 1. mgr. búinn: 
- Hnífi. 
-  Rekakkeri með hanafæti og minnst 30 metra langri línu með 10 kN slitþoli. 

V. KAFLI 
Viðurlög og gildistaka. 

25. gr. 
Viðurlög. 

Um mál er rísa kunna út af brotum á reglugerð þessari fer að hætti opinberra mála. 
Um refsingar fer samkvæmt 29. gr. laga nr. 35/1993, um eftirlit með skipum, með áorðnum 

breytingum. 

26. gr. 

Gildistaka. 

Reglugerð þessi, sem sett er samkvæmt 3. mgr. 1. gr. og 5. mgr. 3. gr. laga nr. 35/1993, 
um eftirlit með skipum, öðlast þegar gildi. 

Samgönguráðuneytinu, 5. febrúar 1999. 

Halldór Blöndal. 
Ragnhildur Hjaltadóttir. 

SAMÞYKKT 

um breytingu á samþykkt um stjórn Reykjavíkurborgar 
og fundarsköp borgarstjórnar nr. 60/1985, með síðari breytingum. 

1. gr. 

Í stað orðsins „fimm“ í 1. mgr. 25. gr. samþykktarinnar kemur: sjö. 

2. gr. 

36. gr. samþykktarinnar orðast svo: 
Borgarstjórn kýs eftirtaldar nefndir til að fara með tiltekin mál eftir því sem lög mæla 

fyrir: 

A. Til eins árs: 
I. Sjö borgarfulltrúa í borgarráð og sjö til vara. 

B. Til fjögurra ára: 
1. Tvo menn í almannavarnarnefnd. 
2. Fimm menn í barnaverndarnefnd og fimm til vara.



9. 

10. 
ll. 
12. 

13. 

14. 
C 

h
n

Fimm menn í byggingarnefnd og fimm til vara. 
Formannskjör. 
Fimm menn í stjórn Dagvistar barna og fimm til vara. 
Formannskjör. 

Fimm menn í félagsmálaráð og fimm til vara. 
Formannskjör. 

Fimm menn í fræðsluráð og fimm til vara. 
Formannskjör. 
Fimm menn í hafnarstjórn og fimm til vara. 
Formannskjör. 

Fimm menn í heilbrigðis- og umhverfisnefnd og fimm til vara. 
Formannskjör. 
Fimm menn í húsnæðisnefnd og fimm til vara. 
Formannskjör. 

Fimm menn í jafnréttisnefnd og fimm til vara. 

Þrjá menn í stjórn Landsvirkjunar og þrjá til vara. 

Fimm menn í menningarmálanefnd og fimm til vara. 
Formannskjör. 
Fimm menn í skipulags- og umferðarnefnd og fimm til vara. 
Formannskjör. 
Tvo skoðunarmenn ársreiknings Reykjavíkurborgar og tvo til vara. 

Kjörstjórnir: 

Kjörstjórnir við borgarstjórnarkosningar: Þrjá menn í yfirkjörstjórn og þrjá til vara, þrjá 
menn í hverja hverfiskjörstjórn, þrjá menn í hverja undirkjörstjórn. Kjörstjórnir við 
alþingiskosningar og forsetakosningar skulu kosnar í samræmi við lög um kosningar til 
Alþingis og lög um framboð og kjör forseta Íslands. 
D. Borgarstjórn kýs til eins árs: Tvo menn í stjórn Sparisjóðs Reykjavíkur og tvo menn 
í stjórn Sparisjóðs vélstjóra skv. samþykktum þessara sparisjóða. 
E. Borgarstjórn kýs eða tilnefnir fulltrúa sína í ýmsar stjórnir, ráð eða nefndir skv. ákvæð- 
um laga eða reglugerða. 

3. gr. 

37. gr. samþykktarinnar orðast svo: 
Borgarstjórn kýs eftirtaldar nefndir skv. sérstökum samþykktum sínum: 
Til eins árs: 

. Fimm menn í framtalsnefnd og fimm til vara. 
Til fjögurra ára: 

. Fimm menn í atvinnu- og ferðamálanefnd og fimm til vara. 
Formannskjör. 
Fimm menn í stjórn Innkaupastofnunar og fimm til vara. 
Formannskjör. 
Fimm menn í íþrótta- og tómstundaráð og fimm til vara. 
Formannskjör. 

Tvo menn í stjórn Lífeyrissjóðs starfsmanna Reykjavíkurborgar og tvo til vara. 

Tvo menn í samstarfsnefnd um lögreglumálefni og tvo til vara. 
Formannskjör. 
Tvo menn í skólanefnd Klébergsskóla og leikskólans Kátakots og tvo til vara. 

Fimm menn í stjórn SVR og fimm til vara. 
Formannskjör.

8. Fimm menn í stjórn veitustofnana og fimm til vara. 
Formannskjör. 

9. Þrjá menn í stjórn Vinnuskólans og þrjá til vara. 
Formannskjör. 

C. Þá kýs borgarstjórn í ýmsar nefndir skv. sérstökum samþykktum sínum, nefndir til 
tímabundinna verkefna og í nefndir sem stofnaðar kunna að verða. 

4. gr. 
Ákvæði til bráðabirgða orðast svo: 
Eftir gildistöku breytinga þessara, sbr. 25. gr. og A-lið 36. gr., skulu kosnir tveir 

borgarfulltrúar í borgarráð til viðbótar þeim sem kjörnir voru 18. júní sl. og er kjörtímabil 
til júní nk. 

Samþykkt þessi sem borgarstjórn Reykjavíkur hefur sett, samkvæmt ákvæðum 10. og 
25. gr. sveitarstjórnarlaga nr. 45/1998, staðfestist hér með til að öðlast þegar gildi, sbr. þó 
4. gr. 

Félagsmálaráðuneytinu, 19. febrúar 1999. 

F. h.r. 

Sesselja Árnadóttir. 
Þórhallur Vilhjálmsson. 

REGLUGERÐ 
um breytingu á reglugerð fyrir Akranesveitu nr. 665 27. desember 1995. 

1. gr. 
33. gr. reglugerðarinnar orðist svo: 

Hitastig og leiðréttingar. 

AV selur heitt vatn í smásölu samkvæmt magnmælingu um rennslismæla. 
AV leiðréttir gjald fyrir vatnsnotkun með tilliti til hitastigs, þannig að fyrir hverja gráðu 

á Celsius, sem reiknað hitastig við húsvegg víkur frá 77*C, breytist gjaldið um 2% til 

lækkunar sé hiti lægri en 77*C, en annars til hækkunar. 

Útreikningarnir miðast við að ná meðalleiðréttingu hjá notendum. Þannig verði sama 
magn ofleiðrétt og vanleiðrétt. 

Við útteikninga er gengið út frá eðlilegu jafnvægisástandi í aðveitu og dreifikerfi. Ekki 
er leiðrétt vegna tímabundinna hitasveiflna í aðveitu, en búast má við hærri vatnshita í 
þurrviðri og lægri hita í bleytutíð. 

Hjá þeim notendum, sem einungis kaupa neysluvatn og þar sem notkun er lítil eða 

mjög óregluleg, skal leiðrétting vera meðalleiðrétting viðkomandi sveitarfélags. 
Fastagjald greiðist af öllu hituðu húsnæði. Fastagjaldið miðast við flatarmál samkvæmt 

fasteignamati. Fastagjald er ekki greitt af bifreiðageymslum nema þær séu nýttar í annað. 
Heimilt er að veita undanþágu frá þessu ákvæði, en þeir sem ekki greiða fastagjald þetta 
skulu greiða 33,33% hærra verð fyrir hvern rúmmetra vatns. 

Fyrir hvern mæli skal greiða fast gjald á mánuði, mælaleigu, háð stærð mælis. 
Af húsi sem tengist hitaveitunni skal greiða stofngjald. Viðbótarstofngjald skal greiða 

af viðbyggingum húsa.


